
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৬২
পূর্ব্ববঙ্গ গীতিকা






শীলাদেবী





“শুন শুন কুমার ওহে গো কুমার কহি যে তোমারে।

বাপের আছে দারুণ পণ কহি যে তোমারে॥

আমার আছে ব্রত না পূজা মনে মনে পূজি।

পুষ্প তুলিতে আইলাম হাতে লইয়া সাজি॥

আজিকার ব্রত পূজা কুমার বিফল ত গেল।





* * * *


বাপে ত কইরাছে পণ কুমার রাজ্য হারাইয়া।

যে জন আনিতে পারে মুণ্ডারে বান্ধিয়া॥

তাহার কাছেতে বাপে কন্যা দিব বিয়া।

হাড়ী চণ্ডাল নাইসে বিচার দুষ্মনের লাগিয়া॥”







রাজকুমার





“শুন শুন সুন্দর কন্যা আলো কহি যে তোমারে।

কালুকা যাইবাম রণে কহিয়া বাপেরে।

মরি কিবান বাঁচি রণে না আইসি ফিরিয়া।

দুষ্মন মুণ্ডারে আনবাম গলে দড়ি দিয়া॥

আজির লাগি যাও গো কন্যা আপন মন্দিরে।

কালুকা বিয়ানে আমি যাইবাম রণে॥”







শীলাদেবী (নেপথ্যে)





“কঠিন পরাগ মোররে কুমার কি করিলাম কাম।

কেন বা লইলাম আমি দুষ্মমনের নাম॥

রাজত্ত্বে দৌলতে মোর কোন কার্য্য নাই।

আমার লাগিয়া রণে তোমারে পাঠাই॥

নিজের কাণা কড়ি মোর ঘোর সায়রের তলে।

তাহারে তুলিতে কেন পাঠাই রে তোরে॥

		 এই পাতা শেষ সম্পাদিত হয়েছে ১৬:৪২টার সময়, ২৬ জুন ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

